
GOUVÈNÈ CUOMO ANONSE PWOJÈ $10 MILYON POU SIPÓTE SÈVIS MOBILITE 

POU GRANMOUN AK MOUN KI GEN ANDIKAP YO 
 

Finansman ap amelyore sèvis transpòtasyon ke òganizasyon non-pwofi yo bay 
ansanm avèk Gouvenman lokal yo 

 
Gouvènè Andrew M. Cuomo jodia te anonse ke Eta te garanti $10 milyon nan nouvo 
finansman pou amelyore mobilite sitwayen aje yo ansanm avèk moun ki gen andikap yo 
lè yo retire obstak ki egziste nan sèvis transpòtasyon epi elaji altènatif transpòtasyon.  
 
“Asire ke granmoun aje ansanm avèk moun ki gen andikap yo gen aksè a bon jan kalite 
opsyon transpòtasyon ki pral chita sou angajman pou fè Eta New York vini kay pwomès 
ekonomik, ekite ak opòtinite,” Gouvènè Cuomo te deklare. “Finansman pou pwogram 
sa yo esansyèl pou kominote yo nan eta nou an e li pral fè yon diferans veritab nan 
kalite lavi moun yo.”  
 
Nouvo opòtinite finansman sa, ke Depatman Transpòtasyon Eta New York te jere ouvè 
pou òganizasyon non-pwofi prive yo; òganizasyon piblik ke Eta apwouve pou sèvis 
transpòtasyon; ak òganizasyon piblik ki sètifye ke kòporasyon non-pwofi yo kanpe pare 
nan yon zòn pou bay sèvis transpòtasyon pou moun ki granmoun yo ansanm avèk sila 
yo ki gen yon andikap.  
 
Aktivite pwogram ki elijib gen ladan acha bis ak van ki aksesib; mete sou pye pwogram 
jesyon mobilite; bay fòmasyon vwayaj; ak amelyore aksesibilite nan arè bis yo, sa ki 
gen ladan twotwa, siyal amelyore oswa teknoloji oryantasyon. Finansman pou pwogram 
sa te bay grasa yon sibvansyon ki soti nan Administrasyon Transpò Federal. 
 
Komisyonè Deptman Transpòtasyon Eta New York Matthew J. Driscoll te deklare, 
“Mwen vle pèsonèlman remèsye Gouvènè Cuomo pou angajman l nan asire ke okenn 
moun pa rete dèyè. Mwen ankouraje òganizasyon ki Kalifye yo pou aplike pou 
finansmna nan pwogram enpòtan sa a.” 
 
Depatman Transpò Eta New York ap aksepte aplikasyon jiska 1ye Jiyè 2016. 
Aplikasyon ak gid pwogram nan disponib la. 

